
YOLANDA  AGUIAR  CASTRO,  CONCELLEIRA-SECRETARIA  DA  XUNTA  DE
GOBERNO LOCAL DO CONCELLO DE VIGO

C E R T I F I C O:  Que a Xunta de Goberno Local, na  sesión ordinaria do 29 de
setembro de 2022, adoptou o seguinte acordo:

16.- EXPEDIENTE DE CONTRATACIÓN DAS OBRAS  PARA A  EXECUCIÓN DO
PROXECTO  DE  “MELLORA  E  REFORZO  DO  FIRME  EXISTENTE  NO  CAMIÑO
VALADA (VALADARES)”. EXPTE. 1333/441.
Visto o informe xurídico de data 15/09/2022 e o informe de fiscalización do 23/09/2022,
dáse conta do informe-proposta de data 09/09/2022,  asinado polo técnico de Admón.
Xeral da Área de Fomento, o concelleiro-delegado de Área e polo concelleiro-delegado de
Orzamentos e Facenda, que di o seguinte:

I.- ANTECEDENTES DE FEITO.

1.-  Previo  informe  do  Xefe  da  Oficina  de  Supervisión  de  Proxectos,  Inspección  Técnica  de  Obras  e
Asistencia Técnica Municipal de data 24.02.2021, e o pertinente informe xurídico con proposta de resolución
asinado en data 24.02.2021, a Xunta de Goberno Local, en sesión de data 01.03.2021 aprobou o proxecto de
“MELLORA E REFORZO DO FIRME EXISTENTE NO CAMIÑO VALADA (VALADARES)”, redactado
pola Enxeñeira Municipal de Camiños Canles e Portos Dna. Fátima Martínez Giráldez, cun orzamento base
de licitación máis IVE de NOVENTA E CINCO MIL CATROCENTOS CINCUENTA E CATRO EUROS
CON VINTE SETE CÉNTIMOS (95.454,27 €) e data febreiro de 2021 e sinatura dixital de data 24.02.2021.

2.- Mediante resolución do 29 de decembro de 2021 da Directora Xeral da Axencia Galega de Desenrolo
Rural foi aprobada a concesión directa, mediante resolución, Plan marco de mellora de camiños municipais
de acceso a parcelas agrícolas 2022-2023. Entre a tipoloxía de actuacións previstas, atópase a de reforzo de
firmes coa incorporación de novas capas máis axeitadas ás características do tráfico rodado que soportan.

No Anexo II figura o listado dos concellos beneficiarios e as correspondentes asignacións. O Concello de
Vigo  figura  cunha  asignación  total  de  83.518,00  €,  distribuídas  en  dúas  anualidades,  19.961,00  €  na
anualidade do 2022 e 63.557,00 € en 2023.
Non serán elixibles os seguintes gastos:

1. As partidas a tanto global.
2. O imposto do valor engadido (IVE) 
3.  Os  gastos  correspondentes  a  actuacións  que  inclúan  obras  de  iluminación,  abastecemento  e
saneamento de augas fecais..
4. Os gastos de redacción de proxecto nin os de estudos necesarios para a súa redacción. 
5.  Gastos  por  dirección de obra,  coordinación de seguridade e  saúde,  seguimento arqueolóxico ou
calquera outro servizo complementario necesario. 
6. Gastos por taxas ou licenzas necesarias. 

7. O cartel de obra.

As  obras  ás  que  o  Concello  de  Vigo  pretende  aplicar  a  cantidade  asignada  son  as  de  “MELLORA E
REFORZO DO FIRME EXISTENTE NO CAMIÑO VALADA (VALADARES)”.

Entre  os  gastos  citados  como  non  elixibles  no  PLAN,  o  Concello  de  Vigo  terá  que  soportar  os
correspondentes  ao  imposto  do  valor  engadido  (IVE),  ademais  do  panel  de  obra,  necesario  para  dar
cumprimento á obriga de publicidade, nos termos previstos no artigo 17 da antedita Resolución do 29 de
decembro de 2021.

3.- En data  22  de febreiro  de 2022,  a  Xunta  de Goberno Local  acordou en  sesión ordinaria  aprobar  a
participación do Concello de Vigo no “PLAN DE MELLORA DE CAMIÑOS MUNICIPAIS DE ACCESO
A PARCELAS AGRÍCOLAS 2022-2023” 

4.-Con data 13 de xuño de 2022,  recíbese notificación de resolución de concesión de axuda a favor do
Concello de Vigo, ao abeiro do Plan De mellora De Camiños Municipais De Acceso a Parcelas Agrícolas
2022-2023, por importe de 81.518,00 €, coa seguinte distribución por anualidades:

2022 2023

19.419,82 € 61.834,64 €

Na mesma resolución indícase que o prazo límite para executar e xustificar os investimentos correspondentes
á anualidade 2022 será o 15 de outubro de 2022. O feito de non xustificar correctamente esta anualidade
devirá na perda parcial do dereito ao cobramento da axuda, polo importe non xustificado. O prazo final de
xustificación será o 30 de maio de 2023.

5.- No expediente contratación consta a documentación que segue:
A) O proxecto obxecto do expediente aprobado pola XGL en sesión de data 01.03.2021 que se

corresponde  co  expediente  administrativo  812-441,  e  que  inclúe  Prego  de  Prescricións
Técnicas  subscrito  pola  Enxeñeira  de  Camiños,  Canles  e  Portos  Dna.  Fátima  Martínez
Giráldez.

B) Informe de xustificación da necesidade e idoneidade do contrato asinado polo Enxeñeiro de
Camiños Canais e Portos e polo Técnico de Administración Xeral da Área de Fomento de
data 7 de xullo de 2022.

C) Resolución de inicio do expediente de contratación asinada polo Concelleiro Delegado da
Área de Fomento e Servizos de data 7 de xullo de 2022.

D) Memoria económica asinada pola Técnico de Administración Xeral, polo Xefe da Área de
Inversións e polo Concelleiro Delegado da Área de Fomento e Servizos de data 12 de xullo
de 2022.

E) Certificado de crédito asinado pola Dirección Superior Contable municipal en data 13 de
xullo de 2022.

F) Acta de replanteo do correspondente proxecto asinada polo Enxeñeiro de Camiños Canais e
Portos en data 20 de xullo de 2022.

G) Memoria xustificativa para a redacción do PCAP redactada polo Servizo Xestor e asinada en
data s 21 e 22 de xullo de 2022.

H) Informe  do  Servizo  de  Contratación  de  comprobación  da  documentación  esixida  pola
normativa de contratación pública, asinado pola Xefa do Servizo de Contratación con data
25 de agosto de 2022.

I) Prego  de  Cláusulas  Administrativas  Particulares  asinado  pola  Xefa  do  Servizo  de
Contratación con data 08 de setembro de 2022.

II.- FUNDAMENTOS TÉCNICOS E XURÍDICOS

Primeiro.-  A iniciación  do expediente  de contratación  corresponde ao Órgano de Contratación
(artigo 116.1 LCSP),  que nos municipios  de gran poboación, como é o de Vigo, é a Xunta de
Goberno Local (disposición adicional 2ª. 4 LCSP) e, por delegación desta (acordo da Xunta de
Goberno Local de 20.06.2019), aos concelleiros de Área.

Segundo.- O expediente refírese á totalidade do obxecto do contrato e nel, e no expediente que se
achega,  constan  as  actuacións  preparatorias  do  contrato  de  obras,  esixidas  polos  artigos  231 e
seguintes da LCSP —elaboración, supervisión, aprobación e replanteo do proxecto— así como o
Prego de Cláusulas Administrativas particulares e o de Prescricións Técnicas, reitores do contrato.

Terceiro.-No expediente xustificase a necesidade e idoneidade do contrato (artigo 28 e 116.4.e da
LCSP), a clasificación esixida aos participantes (artigo 116.4.b da LCSP), os criterios de solvencia
económica e financeira (artigo 116.4.c da LCSP), o valor estimado do contrato con indicación de
todos  os  conceptos  que  o  integran,  incluíndo  os  custes  laborais  (artigo  116.4.d  da  LCSP)  a
xustificación do prezo do contrato e o seu método de cálculo (artigo 112 da LCSP), os criterios de
adxudicación e a súa adecuación ao obxecto do contrato (artigo 145.1 da LCSP), a non división en
lotes (artigo 116.4.g da LCSP), así como as fórmulas de valoración (artigo 146.1 da LCSP). Non é
necesaria  a  xustificación  do  procedemento  por  tratase  dun  procedemento  aberto.  Xustifícase  a
adecuación urbanística (informe da oficina de supervisión de proxectos de data 24.02.2022) e o
cumprimento da normativa sectorial

Cuarto.- Consta  na  memoria  económica  elaborada  polo  servizo  xestor  xustificación  de  non
desequilibrio orzamentario por atoparse contemplado o gasto no orzamento e que non afectará á
sustentabilidade financeira do Concello (artigo 7.3 da Lei orgánica 2/2012, do 27 de abril).

Quinto.- É preceptivo previa aprobación do expediente de informe da titular da asesoría xurídica
(Disposición adicional  3ª.8 da LCSP), así como a incorporación de certificado de existencia de
crédito e fiscalización previa da Intervención (artigo 116.3 LCSP)

Sexto.- A aprobación do expediente de contratación correspóndelle á Xunta de Goberno Local, na
súa calidade de órgano de contratación (disposición adicional 2ª. 4 LCSP),

Por todo o exposto, e unha vez se incorporen ao expediente informe da titular da asesoría xurídico e
o informe de fiscalización que van ditos, proponse á Xunta de Goberno Local que adopte o seguinte
acordo:

Primeiro.- Aprobar o expediente de contratación a través de procedemento aberto e tramitación
ordinaria das obras do proxecto de  “MELLORA E REFORZO DO FIRME EXISTENTE NO
CAMIÑO VALADA (VALADARES)”,  redactado pola Enxeñeira de Camiños, Canles e Portos
Dna. Fátima Martínez Giráldez.

Segundo.- Aprobar o Prego de Cláusulas Administrativas particulares que rexerá o contrato asinado
pola Xefa do Servizo de Contratación con data 8 de setembro de 2022.

Terceiro.-  Autorizar o gasto por importe total do expediente de contratación, que ascende a un
importe máximo de NOVENTA E CINCO MIL CATROCENTOS CINCUENTA E CATRO EUROS CON
VINTE SETE CÉNTIMOS (95.454,27 €), sendo o importe correspondente ao IVE de 16.566,44 €.

Para o seu financiamento aplicaranse os créditos do orzamento do Concello de Vigo na aplicación
orzamentaria  1532.2100000622  “conservación  de  vias  e  espazos  públicos”,  provinte  da
modificación orzamentaria nº 12/2022, crédito extraordinario e suplemento de crédito  (expediente
74/142), segundo a distribución de anualidades proposta:

2022 95.454,27 €

Cuarto.-  Abrir o procedemento de licitación para a selección do contratista na forma prevista na
lexislación vixente.

ACORDO

A Xunta de Goberno local aproba a proposta contida no precedente informe.

E para que así  conste e produza os seus efectos, emito  a presente certificación coa
salvedade  do  artigo  206  do  Regulamento  de  organización,  funcionamento  e  réxime
xurídico das entidades locais, de orde do Excmo. Alcalde, en Vigo na data da sinatura
dixital.

JRB/me.

V. e  Pr.
O ALCALDE,
Abel Caballero Álvarez.

